
Бағдарламаның атауы: BR10764944 «Тағам өнімдерінің қауіпсіздігін 

аналитикалық бақылау және мониторингілеу әдістерін әзірлеу» 

Өзектілігі: Мал шаруашылығы өнімдерінің қауіпсіздігін қамтамасыз ету 

– ұлт денсаулығын сақтауға бағытталған маңызды мемлекеттік стратегиялық 

мақсаттардың бірі. Сонымен қатар, экспорттаушы елдің азық-түлік 

саудасына қатысуының негізгі шарттарының бірі оның импорттаушы 

елдердің, ДДҰ, FAO және ХЭБ ережелеріне сәйкес өнімнің сапасы мен 

қауіпсіздігін қамтамасыз ету мүмкіндігі болып табылады. Сондықтан мал 

шаруашылығы өнімдерінде адам денсаулығына қауіпті ластаушы заттарды 

анықтау әдістерін жетілдіру отандық, сондай-ақ әлемдік ветеринария 

ғылымының әрқашан басымдылығы болып табылады. 

Мақсаты: Мал шаруашылығы өнімдерінің қауіпсіздігін бақылау 

әдістерін әзірлеу. 

Күтілетін нәтижелер: 

Бағдарлама аяқталғаннан кейін: 

Ет пен сүттің құрамында антибиотиктердің болу қауіпсіздігіне, 

балықтан – құрамында антибиотиктердің, ауыр металдардың тұздарының, 

радионуклидтердің және гельминтоздар мен бактериоздардың   болу қауіпіне 

аналитикалық бақылау және мониторинг жүргізу әдістері әзірленетін болады; 

Жануарлардан және жануарлардан алынатын шикізат пен өнімдерден 

бөлінген патогендік микрофлораның антибиотиктерге төзімділігінің пайда 

болу қаупіне талдау жүргізіледі. 

Сүттің тағамдық қауіпсіздігін жеделдетілген бақылау және патогендік 

стафилококк пен стрептококктағы антибиотиктерге төзімділік локустарын 

анықтау үшін мультиплексті RT-PCR тест жүйесі әзірленетін болады. 

Сиыр сүтін бактериялық инфекциялар кезінде зерттеу әдісі әзірленетін 

болады. 

Мал шаруашылығы өнімдерінде кампилобактериоз қоздырғышын 

жылдам анықтауға арналған иммунохроматографиялық талдау (ИХТ) 

әзірленетін болады. 

Мал шаруашылығы өнімдерінің (ет пен сүттегі антибиотиктердің 

қалдық мөлшерін) қауіпсіздігін бағалауға арналған жедел-әдіс (ИХТ) 

әзірленетін болады. 

Әзірленеді және жарияланады: 

- құрамында антибиотиктердің, ауыр металдардың тұздарының, 

радионуклидтердің және гельминтоздармен және бактериоздармен 

ластанунан балық қауіпсіздігіне аналитикалық бақылау және мониторинг 

әдістері бойынша әдістемелік ұсыныстар; 

- жануарлардан және жануарлардан алынатын шикізат пен өнімдерден 

оқшауланған патогендік микрофлораның антибиотиктерге төзімділігінің 

пайда болу қаупін талдау бойынша әдістемелік нұсқаулар. 

Қазақстан Республикасының 4 патентін алуға өтінімдер беріледі: 

- патогенді кокктарды анықтау және қоздырғыштардың антибиотиктерге 

төзімділік локустарын анықтау үшін мультиплексті RT-PCR тест жүйесіне; 

- сиыр сүтін бактериялық инфекция кезінде зерттеу әдістеріне; 



- мал шаруашылығы өнімдерінде кампилобактериоз қоздырғышын 

жедел-анықтауға арналған иммунохроматографиялық талдау (ИХТ) үшін; 

- мал шаруашылығы өнімдерінің (ет пен сүттегі антибиотиктердің 

қалдық мөлшерін) қауіпсіздігін бағалаудың жедел-әдісіне. 

Нөлдік  емес импакт-факторы бар рецензияланатын шетелдік ғылыми 

журналдарда кемінде 3 мақала және БҒСҚК ұсынған шетелдік және отандық 

журналдарда кемінде 20 мақала жарияланады, 1 (бір) монография баспаға 

дайындалады. 

2021 жылға қол жеткізілген нәтижелер. 

In vitro транскрипциясы арқылы бағыттаушы РНҚ синтезі жүргізілді. 

Бағыттаушы РНҚ бар CRISPR-Cas эндонуклеаза жүйелерінің 

рибонуклеопротеиндік кешені құрастырылды. Cas12a ферментінің 

бағыттаушы РНҚ-лары бар кешен түзу қабілеті мақсатты тізбектердің 

гидролизінің болуымен анықталды. Мақсатты тізбектерге қатысты 

эндонуклеаза және коллатеральды белсенділік бағаланды, патогенді 

геномдық ДНҚ-ның нақты аймақтарын изотермиялық күшейту үшін 

праймерлерден тұратын мақсатты тізбектер жиынтығы алынды. 

Кең спектрлі антибиотиктерге сезімтал Bacillus sp. бактериялық 

штаммдарының коллекциясы жасалды. Антибиотиктердің минималды 

концентрациясына барынша сезімталдығы бар Bacillus sp.T2 штаммын 

өсірудің оңтайлы шарттары таңдалды. Сұйық және қатты қоректік орталарда 

Bacillus sp.T2 штаммының өсуін визуалды анықтау параметрлері анықталды. 

Тасымалдаушы белоктары бар антибиотиктердің конъюгаттары 

дайындалды, жоғары титрлерде спецификалық антиденелерді алуға 

мүмкіндік беретін зертханалық жануарларды иммундау схемалары әзірленді. 

 Campylobacter jejuni Omp18 және MOMP диагностикалық екі 

ақуызының гендерінен тұратын генетикалық құрылымдар алынды. C. jejuni-

дің Omp18 және MOMP гендері жаңа жағдайларда синтезделді. E. coli BL21 

штаммындағы pET28/Omp18, pET28/MOMP, pET32/Omp18 және 

pET32/MOMP плазмидаларының экспрессиялық белсенділігі айтарлықтай 

жоғары болды. Рекомбинантты C. jejuni Omp18 және MOMP протеиндері 

арнайы антиденелерге қарсы ИФТ-да антигендік белсенділікті көрсетті. 

Солтүстік және Батыс Қазақстанның су қоймаларында балықтардың 

Capillaria spp. жұмыртқаларымен, Diplostomum spathaceum, Opistorchidae, 

Pseudamphistomum tuncatum және Posthodiplostomum cuticola және Ligula 

intestinalis метацеркарияларымен және дернәсілдік сатысымен инфекциясы 

анықталды.  

Қостанай, Солтүстік Қазақстан және Ақмола облыстарының аумағында 

зоонозды энтеропатогенді инфекциялардың қоздырғыштарының айналымы 

анықталды: Salmonella spp., S. aureus, E. coli, Campylobacter spp., L. 

Monocytogenes, олардың антибиотиктердің жеке түрлеріне төзімділік деңгейі 

жоғары. 

Антибиотиктерге төзімді қоздырғыштардың таралу деңгейі және 

Staphylococcus aureus пен Streptococcus agalactiae антибиотиктерге төзімділік 



локустары анықталды. Микробқа қарсы препараттарға сезімталдықты 

анықтау үшін mecA, TEM, ermC, mef(A) және басқа гендер таңдалды. 

 

2022 жылы қол жеткізілген нәтижелер. 

Сезімталдығы 103 КТБ/мл болатын сүттегі патогендердің геномдық 

ДНҚ бөліп алуға арналған тәжірибелік жиынтық дайындалды, сүттегі 

микроорганизмдердің ДНҚ детекциясының оңтайлы параметрлері мен 

телімділігі анықталды. Сүттің құрамынан кең спектрлі антибиотиктерді 

анықтау шарттары оңтайландырылып, аналитикалық бақылау хаттамасы 

әзірленді. Окситетрациклин, стрептомицин және хлорамфениколға, сонымен 

қатар Campylobacter jejuni рекомбинантты ақуызына телімді моноклоналды 

антиденелерді өндіретін гибридті клондар алынды. Қазақстан 

Республикасының солтүстік облыстардың аумағында зоонозды 

энтеропатогенді инфекция қоздырғыштарының: Salmonella spp., 

Staphylococcus aureus, Escherichia coli, Campylobacter spp. және Listeria 

monocytogenes циркуляциясы айқындалды. Микроорганизмдердің бөліп 

алған өсінділерінің генотиптік профилін зерттеу β-лактамдарға, 

аминогликозидтерге, тетрациклиндерге, сульфаниламидтерге және 

макролидтерге резистентті гендерінің бар екенін көрсетті. S. aureus и Str. 

agalactiae гендерінің телімді учаскелеріне сәйкес праймерлер мен 

флуоресцентті-таңбаланған зондтар таңдап алынды; Нуклеаза (nuc) және 

глюкозкиназаның (glck), сәйкесінше 13 және 12 көшірме/мкл тең болатын, 

мақсатты гендеріне арналған диагностикалығы жағынан телімділігі жоғары 

ПТР әзірленді. Тағамдық контаминанттар бойынша Қазақстан 

Республикасының батыс, солтүстік және орталық аймақтарындағы 

балықтардың экологиялық қауіпсіздігі зерттеліп, олардың негізгі 

паразитоздарына сипаттама берілді.  

Есепті кезеңде 13 ғылыми мақала жарияланды, оның ішінде: 11 (он бір) 

– ҚР БҒМ Білім және ғылым саласындағы бақылау комитеті ғылыми 

зерттеулердің негізгі нәтижелерін жариялау үшін ұсынған басылымдарда, 1 

(бір) - Ресейлік ғылыми дәйексөз индексіне енгізілген журналда және Scopus 

мәліметтер базасына кіретін басылымда 1 (бір) – мақала. ҒЗЖ нәтижелері 

ғылыми-практикалық конференцияларда баяндалды және 

конференциялардың еңбек жинақтарында жарияланды. 

